
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০
হাস্য-কৌতুক



 মা।  তালের বড়া কি অমন করে ডাকে বাছা!

 হারা।  তুমি এক্টু চুপ কর না। তােমাদের গােলমাল শুনে পেটের ভিতর আরাে বেশী করে ডাক্চে!

 পিতা! বােসেদের বাড়ি আমার একটু কাজ আছে, আমি কাজ সেরেই হারুকে নিয়ে হাসপাতালে যাচ্চি।


(প্রস্থান)


((ক্যাঁক্ ক্যাঁক্ ক্যাঁক্ ক্যাঁক্)




 মা।  ওগাে, এযে ক্রমেই বাড়তে চল্ল! ওগাে ও মুখুয্যে মশাই!




মুখুয্যে মশায়ের প্রবেশ




 মুখু।  কি গাে বাছা!

 মা।  বাছার আমার ক্রমেই বাড়তে লাগ্ল। একে শীগগির—ঐ যে কি বলে ঐ—তােমাদের হাঁচ্পাতলে নিয়ে চল।

 মুখু।  আমি ত তাই প্রথম থেকেই বল্চি, হারুর বাবাই ত এতক্ষণ দেরী করিয়ে রাখ্লে। (হারার প্রতি) তবে চল্, ওঠ্!

 হারা! না দাদা মশায়, আমি হাঁসপাতাতে যাব না, আমার কিছু হয়নি!

 মুখু।  কিছু হয় নি বটে! তাের পেটের ডাকের চোটে পাড়াসুদ্ধ অস্থির হয়ে উঠল! পেটের মধ্যে বাতশ্লেষ্মা পিত্ত তিনটিতে মিলে যেন দাঙ্গাহাঙ্গামা বাধিয়ে দিয়েছে!


(বলপূর্ব্বক লইয়া যাওন)

